
GOVERNU HAHU KOALIA KONABAJORNADA ORSAMENTAL OJE 2020
Dili-Ministru  Defeza  no  Ministru  Interior  Interinu
Brigadeiru Jenerál (Ref) Filomeno da Paixão de Jesus,
akompanha husi  Sekretariu Estadu Protesaun Sivil
DR. Alexandrinho Xavier Araujo, Komandante Jeral
PNTL Komisariu Polisia Faustino da Costa, Diretor
Jeral  Protesaun  Sivil  Superintendente  Asistente
Polísia Ismael da Costa Babo, Diretora Jeral Servisu
Korporativu Sra. Guilhermina F.S. Ribeiro, Diretores
Nasionais nomos pontu fokal ne’ebé responsavel ba
area  Planeamentu  no  Orsamentu  nian,  partisipa
enkontru sesaun traballu ne’ebe organiza husi Ministériu Finansas, hodi koalia konaba, Jornada
Orsamental ba Orsamentu Jeral Estadu (OJE) 2020 nian. Objetivu husi sesaun traballu ida ne’e,
nu’udar faze inisiu iha ámbitu preparasaun OJE tinan-tinan hodi bele diskuti programa prioridade
sira husi Planu Estratejiku Dezenvolvimentu no Programa 5 anos VIII Governu Konstitusional 2018-
2023 no halo mos diskusaun kona-ba Senáriu ba Tetu Fiskal Orsamentu Jeral Estadu tinan 2020 nian
nune’e bele hatan nesesidade komún nian liuhusi programa no atividade setoral iha Ministériu no
Instituisaun sira hotu. Jornada Orsamental ne’e, hala’o durante loron tomak ida iha loron Kinta feira
ne’e,  27/06/2019,  ho  tema  “Promove  Kualidade  Planeamentu  no  Orsamentu  hodi  Hametin
Prestasaun Servisu” iha Salaun Auditoriu Xanana Gusmão Ministeriu Finansas Aitarak Laran no
hetan  partisipasaun  masimu  husi  Membru  Governu  VIII  Governu  Konstitusionál,  Membru
Parlamentu  Nasionál  hosi  Komisaun  C,  Dirijentes  Instituisaun  Estadu  sira,  Dirijente  Ajensia
Autonoma, Preszidente no Administrador Munisípiu sira inklui reprezentante hosi RAEOA – ZEESM
no  Diretur  Jeral  no  Diretur  Nasionál  ne’ebé  responsavel  ba  area  Planeamentu  no  Orsamentu
nian. #AX

